
CONVENIO DE COLABORACION ENTRE A AXENCIA TURISMO DE GALICIA E O
CONCELLO DE CORTEGADA PARA ACONDICIONAMENTO E SINALIZACION DO
ACCESO AO MIRADOR COTO DA PENA E BALNEARIO.

MEMORIA XUSTIFICATIVA

A xerente de Turismo de Galicia

DECLARA:

Que esta Axencia Turismo de Galicia ten previsto formalizar co Concello de Cortegada o
instrumento convencional arriba referido por un periodo de vixencia que abrangue dende o

dia seguinte da sua sinatura ata o 30 de outubro de 2017.

Que o instrumento convencional ten por obxecto establecer as bases de colaboracion entre
a Axencia Turismo de Galicia e o concello de Cortegada para o acondicionamento e
sinalizacién do camifio que parte dende o nucleo do concello de Cortegada, e discorre polo

monte, pasando polo mirador ata chegar ao Antigo Balneario de Cortegada.

Este camifio, que ten unha lonxitude de 750 m. e unha anchura de 3,5 m., atdpase
intransitable debido a que se atopa invadido de vexetacion. Ademais o seu mal estado vese
acrecentado debido a escorrentia e a forte pendente do mesmo, polo que resulta convinte o

seu acondicionamento e sinalizacion.

Que existe converxencia de intereses entre as entidades asinantes en orden a

consecucion obxecto referido.

Que o instrumento convencional que se pretende asinar se fundamenta no seguinte:

Primeiro.- A Axencia Turismo de Galicia, € o érgano ao que lle corresponde o exercicio,
entre outras, das competencias en materia de promocién e ordenacion do turismo dentro

da comunidade.

Asi mesmo ten entre os seus obxectivos basicos, levar a cabo accions de potenciacién de
recursos turisticos, polo que, entre as suas prioridades, esta a de contribuir a realizacion

de actuaciéns que impliquen a consecucion deste obxectivo.

Segundo.- Os concellos, segundo se sinala no artigo 25.2.m da Lei 7/1985, do 2 de abril,
reguladora das bases de réxime local, tefien competencias en materia de turismo, redactado
polo nimero 8 do artigo primeiro da Lei 27/2013, do 27 de decembro, de racionalizacion e
sostenibilidade da Administracion Local, que inclie no apartado h) do paragrafo 2 como
competencia propia dos municipios a “informaciéon e promocion da actividade turistica de

interese e ambito local”.

Terceiro.- Os artigos 193.1 b) e 195 h) da Lei 5/1997, do 22 de xullo, de Administracion
local de Galicia establecen que as entidades locais galegas e a Xunta de Galicia axeitaran
a sua actuacién ao principio de colaboracién mediante a subscricion de convenios. A tal
efecto, as partes intervenientes acordan unir os seus esforzos para acadar o obxectivo

sinalado.

Cuarto. A través deste convenio, outérgase ao Concello de Cortegada unha subvencion
directa en virtude do disposto no artigo 19.4 c¢) da Lei 9/2007, do 13 de xufo, de
Subvenciéns de Galicia, polas razéns de interese publico, social, econdmico e humanitario
expostas nos puntos anteriores e que dificulta a sua convocatoria publica, de conformidade

co previsto no artigo 26.2a) da Lei 9/2007 do 13 de xufo, de subvenciéns de Galicia.

Que os intereses converxentes das partes asinantes exclien o animo de lucro, € non
poden satisfacerse axeitadamente mediante a celebracion dun contrato dos contemplados
no Texto Refundido da Lei de Contratos do Sector publico, aprobado por Real Decreto
Lexislativo 3/2011, de 14 de novembro, ou doutro instrumento alleo & natureza estritamente

convencional.

En atencion ao exposto, e a fin de dar cumprimento ao preceptuado no artigo 15.2. da Lei
1/2016, de 18 de xaneiro, de transparencia e bo goberno, estimase xustificado o recurso a

sinatura do instrumento convencional que se pretende, con exclusion doutras figuras.

E para que conste, asinase esta memoria, en Santiago de Compostela

A xerente de Turismo de Galicia

M? Elena Barca Ramos

Asinado por: BARCA RAMOS, MARIA ELENA

Cargo: Xerente de Turismo de Galicia
Data e hora: 07/03/2017 10:14:53

